
 � Обуна–2024

6 ойга обуна баҳоси:
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

Қадрли муштарий!
2024 йилнинг биринчи ярим йил-

лигига даврий нашрларга обуна 
давоми этмоқда. Мустақиллик 
билан тенгдош миллат минбари 
ва овози, фахри саналмиш нашр 
омма ва давлат ўртасидаги ол-
тин кўприк – доно маслаҳатгўй вази-
фасини ҳалол ва виждонан бажармоқда. Ҳамиша шундай 
бўлиб қолади.

Маънавий жиҳатдан юксалиб, камолот сари интилмоқ 
истасангиз, кун сайин вилоят янгиликларидан воқиф 
бўлмоқни ихтиёр айлаб, оламшумул воқеалардан бехабар 
қолмай десангиз, ҳеч иккиланмай суюкли «Жанубий Қозо-
ғистон» рўзномасига ёзилинг.

Туркистон вилоятининг «Жанубий Қозоғистон» ижти-
моий-сиёсий газетаси таҳририятидаги рақобатбардош, 
изланувчан жамоа доим сизларнинг орзуингиздаги жиҳат-
ларга эътибор қаратишга, маънавий хизмат кўрсатиш-
га шай.

НАШР КЎРСАТКИЧИ: 65466

ДОНО ДЎСТИНГИЗ, 
ҲАМКОРИНГИЗ!

АДОЛАТ – ҲАЁТИМИЗ БОШ МЕЗОНИ
ҚР Президенти “Инсон ҳуқуқлари ва қонун устувор-

лигини таъминлаш соҳасидаги чора-тадбирлар режа-
си тўғрисида”ги Фармонни имзолади.

- Илова қилинган Инсон ҳуқуқлари ва қонун устувор-
лигини таъминлаш соҳасидаги чора-тадбирлар режаси 
тасдиқлансин.

- Қозоғистон Республикаси Ҳукуматига:
1) ҳаракатлар режасини амалга ошириш учун зарур 

чораларни кўриш;
2) чора-тадбирлар режасининг ижроси тўғрисидаги 

маълумотларни ҳар ярим йилда 15 июль ва 5 январга қа-
дар Президент Маъмуриятига тақдим этиш топширилади.

- Мазкур Фармон имзоланган кундан эътиборан кучга 
киради.

Шу муносабат билан Қ. Тўқаев Х (собиқ Тwitter) саҳи-
фасида қуйидаги фикрларини баён этди:

– Жаҳон инсон ҳуқуқлари куни муносабати билан “Ин-
сон ҳуқуқлари ва қонун устуворлигини таъминлаш соҳа-
сидаги чора-тадбирлар режаси тўғрисида”ги фармонни 
имзоладим. Режада гендер тенглигини мустаҳкамлаш, 
оилавий зўравонликларга қарши кураш, жиноий судлов 
соҳасида фуқароларни ҳимоя қилиш, қийноқ ва шафқат-
сизликнинг олдини олишга қаратилган қатор чора-тад-
бирлар белгиланган. Бирлашмалар эркинлиги ва меҳнат 
қилиш ҳуқуқини, шунингдек, ногирон фуқароларнинг 
ҳуқуқларини таъминлаш йўллари мавжуд. Ҳужжат инсон 
ҳуқуқларини ҳимоя қилишнинг миллий тизимини мустаҳ-
камлайди. Режани амалга ошириш доирасида тегишли 
қонунлар қабул қилинади. 

АСТАНА ХАЛҚАРО 
АНЖУМАНИГА ТАКЛИФ ҚИЛДИ
Президент Бирлашган 

Араб Амирликлари раҳба-
ри Зоид ал Наҳаённи Ас-
тана халқаро форуми(2024 
йилда ўтади)га таклиф 
қилиб, сафарни мамлакат-
га расмий ташрифи билан 
бирлаштиришни сўради. 
Қозоғистон Республикаси 
Бош вазири ўринбосари 
– Ташқи ишлар вазири Му-
рат Нуртилеу Абу-Дабида 
БАА Ташқи ишлар вазири 
Шайх Абдулла бин Зоид 
ал Наҳаёнга таклифнома-
ни топширди.

Қозоғистон Республикаси Ташқи ишлар вазирлиги мат-
буот хизмати хабарига кўра, М. Нуртилеу ҳамкасбини 30 
ноябрдан 12 декабргача Дубайда ўтган Иқлим ўзгариши 
бўйича БМТ доиравий конвенциясининг CОР28 конфе-
ренцияси муваффақиятли ташкил этилгани билан таб-
риклади. Шунингдек, у Қозоғистон ва Амирликларнинг иқ-
лим ўзгаришига қарши курашдаги етакчи сиёсатини қайд 
этиб, халқаро ташаббуслар ва мамлакатларнинг мажбу-
риятлари юксак аҳамият касб этишини таъкидлади.

Икки томонлама ҳамкорликни муҳокама қилиш чоғида 
М. Нуртилеу Амирликлар Қозоғистоннинг минтақадаги 
ўта муҳим ҳамкори эканлигини ва мамлакатларни анъа-
навий қардошлик муносабатлари боғлаб туришини таъ-
кидлади.

Учрашувда сўнгги йилларда ривожланиб бораётган 
сармоявий ва технологик ҳамкорликни қўллаб-қувват-
лаш, савдо-иқтисодий алоқаларни кенгайтиришга алоҳи-
да эътибор қаратилиб, томонлар ўзаро товар айирбош-
лаш ҳажмини 1 миллиард АҚШ долларига етказиш учун 
мавжуд имкониятлардан максимал даражада фойдала-
нишга келишилди.

Ушбу мақсадга эришиш учун вазирлар икки давлат 
пойтахтлари ўртасида бевосита ҳаво қатновини очиш 
зарурлигини таъкидлаб, «Etihad Airways» ва «Air Arabia» 
компанияларининг рейсларини очиш имкониятларини ўр-
ганишга келишиб олдилар.

                    24.kz.

Хориж дан сармоялар 
жалб қилиш Қозоғистон-
нинг асосий устувор йў-
налишлари ҳисобланади. 
Бу ҳақда Давлат раҳба-
ри Қасим-Жўмарт Тўқаев 
Euronews телеканалига 
берган мусоҳабасида маъ-
лум қилди.

Телемухбирнинг “Қозоғистон 
тараққиёти ва сармояларининг 
келажакдаги йўналиши қандай?” 
деган саволига жавобан Пре-
зидент Қозоғистон аҳоли жон 
бошига хорижий сармояни жалб 
қилиш бўйича Марказий Осиёда 
ва ҳатто ундан ташқарида ҳам 
биринчи ўринда эканлигини, хал-
қаро институтлар Қозоғистоннинг 
халқаро рейтингини кўтарганини 
таъкидлади.

Президент энергетика соҳаси 
жуда муҳим эканлигини ва Қо-
зоғистон айни пайтда ўта муҳим 
лойиҳаларни ишлаб чиқишини 
маълум қилди.

– Энергия самарадорлигини 

ошириш, тежамкор технология-
лар ва қайта тикланувчи энергия 
манбаларини ҳаётга изчил тат-
биқ этиш бугунги куннинг дол-
зарб масалаларидан. Шу боис 
юртимизда ушбу вазифалар бос-

қичма-босқич амалга оширилиб, 
ишлаб чиқариш ҳамда бошқа 
тармоқларда харажатларни се-
зиларли даражада камайтиришга 
эришилиб, иқтисодий барқарор-
лик таъминланмоқда. Сўнгги 

йилларда халқаро молия инсти-
тутлари ва ташкилотлари билан 
ушбу соҳага 240 миллиард тенге 
(ёки 613 миллион АҚШ доллари) 
миқдорида сармоя жалб қилиш 
юзасидан қатор шартномалар 
ва меморандумлар имзоланди. 
Шу нуқтаи назардан, биз Европа 
Иттифоқи билан келажакдаги 
ҳамкорлигимизга умид қиламиз. 
Биз ушбу стратегик муҳим со-
ҳада ишончли ҳамкор бўлишга 
тайёрмиз. Бу бизнинг устувор ва-
зифаларимиздан биридир, – дея 
таъкидлади Қ. Тўқаев. 

Қозоғистон Республикаси Пре-
зиденти энергетика бизнеси мам-
лакат иқтисодиётининг асосий 
таянчларидан бири эканлигини 
таъкидлади.

– Қозоғистон энергия захи-
раларига жуда бой ва бундай 
иқтисодий имкониятдан воз кеч-
маймиз. Албатта, биз мамлакат 
энергетика саноатини янада 
ривожлантириш  учун тегишли 
сармоя жалб этамиз, – деди 
Қ. Тўқаев.

               24.kz.

ПРЕЗИДЕНТ EURONEWS 
ТЕЛЕКАНАЛИГА МУСОҲАБА БЕРДИ

Тадбирда Қозоғистон 
ва Озарбайжон давлат 
ва жамоат арбоблари, 
туркий тилли давлатлар-
нинг дипломатик вако-
латхоналари ва халқаро 
ташкилотлар раҳбарлари, 
олимлар, ёзувчилар, Қо-
зоғистоннинг етакчи олий 
таълим муассасалари та-
лабалари иштирок этди.

ОЗАРБАЙЖОНДА БУЮК АБАЙ ҚУНАНБАЕВ  АСАРЛАРИНИНГ ТАҚДИМОТИ ЎТДИ

вази

АБАЙ АСАРЛАРИ – ОЗАРБАЙЖОН ТИЛИДА

Нашрда буюк мутафаккир-
нинг асарлари, унинг ҳаёти 
ва ижодига оид мақолалар 
тақдим этилган. Тўпламда 
Абай ёдгорликлари ва ҳай-
каллари ҳақида ҳам маълу-
мотлар мавжуд.

Халқаро Турк мадания-
ти ва мероси жамғармаси 
президенти Гунай Эфендие-
ванинг сўзларига кўра, жам-
ғарманинг яна бир нашриёт 

лойиҳаси сифатида кўри-
лаётган ушбу тўплам Озар-
байжонда Абай ижодига чу-
қур муҳаббат ва эҳтиромни 
акс эттиради.

Абайга қизиқиш хорижда, 
айниқса, туркий давлатларда 
кучли. Озарбайжон, Туркия, 
Ўзбекистон, Қирғизистонда 
иштиёқ билан ўрганиляпти. 

«Егемен Қазақстан».

Ишбилармонлик учрашувида 
4 йўналиш бўйича таклифлар 
билдирилиб, унинг имкониятлари 
ва натижалари атрофлича муҳо-
кама қилинди. 

Зулпихар Жўлдасов литвалик 
вакилларнинг таклифларига уш-
бу соҳалар бўйича тиғиз алоқа-
лар ўрнатишга тайёр эканлигини 
маълум қилди.

Литва ОТМ ва коллежларида 
ёшлар таълим олишлари учун 
барча шароитлар яратилгани 
айтилди. Шунингдек, юқори ма-
лакали мутахассислар тайёрлаш 
бўйича ойлик, йиллик ўқув курс-
ларини уюштиришга тайёрлиги 
таъкидланди. Бундан ташқари, 
жаҳоннинг илғор ўнлигига кира-
диган малакали профессорлар 

ҳамширадан тортиб жарроҳга-
ча тиббий таркибни тайёрлаш 
ҳамда тажрибадан ўтказишга 
имконият мавжудлиги қайд этил-
ди. Туркистон вилоятида жаҳон 

андазасига мос қўшма клиника 
очиш таклиф этилди.  

Вилоят ҳокимининг 
матбуот хизмати.

Литва билан 
ҳамкорлик

Туркистон вилояти ҳокимининг биринчи ўринбосари 
Зулпихар Жўлдасов Литва Республикасининг Фавқулодда 
ва Мухтор элчиси Эгидиюс Навикас ҳамда Литва Респуб-
ликасининг Қозоғистондаги фахрий Консули Мамадиёр 
Қодирбеков билан учрашди.

Вилоят таълим бошқармаси мажлислар 
залида «WorldSkills Kazakhstan-2023» VIII 
республика чемпионатида ғолиб бўлган 
талабалар ва совриндорларни тайёрлаган 
устозларни минтақа раҳбарининг ўринбо-
сари Бейсен Даулетули табриклаб, вилоят 
ҳокимлиги номидан пул мукофотларини 
топширди. 

Минтақа ёшлари в илоят биринчилиги натижа-
ларига кўра, 34та олтин, 19та кумуш, 26та бронза, 
37та махсус медални қўлга киритиб, ушбу мусоба-
қага йўлланмани қўлга киритган эди.

«WorldSkills Kazakhstan-2023» VIII республика 
чемпионатида вилоятимз вакиллари 2та олтин, 
3та кумуш, 1та бронза ва 9та махсус медалларни 
қўлга киритди.

Вилоят ҳокимининг матбуот хизмати.

ҒОЛИБЛАРГА ЭҲТИРОМ

КЎЛКЕНТЛИКЛАРНИНГ 
ШИЖОАТИ 
ЭЪТИБОРГА ЛОЙИҚ

РЕКОРД ДАРАЖАДА 
ҒАЛЛА ЭКСПОРТ 
ҚИЛИНАДИ

КЕЛАЖАКНИ
ЯРАТУВЧИ 
ПЕДАГОГЛАР

Давлат раҳбари вилоят ҳокимлари билан иссиқлик таъминотига доир вазиятни муҳокама қилди.

� Вилоят ҳокимининг матбуот хизмати хабар қилади: 
Абай номидаги Қозоқ 

Миллий педагогика уни-
верситети ректори Бўлат 
Тилеп билан вилоят ҳокими 
ўринбосари Бейсен Тажи-
баев, таълим бошқармаси 
раҳбари Ғалимжан Жумашев 
мулоқотда бўлди. Унда уш-
бу университетда малакали 
мутахассислар тайёрлаш 
масаласи муҳокама қилин-
ди. 

Шунингдек, университет би-
лан ҳамкорлик меморанду-
ми имзоланди. Унга мувофиқ, 
2024-2025 ўқув йилларида ви-
лоятимиздаги педагоглар 15та 
фан бўйича сараланиб, жами 
5 минг нафарга яқин муаллим 
ушбу университетда академик 
соатларда иштирок этиб, мала-
касини оширади. 60 нафардан 
зиёд мактаб директори ва 200 
нафарга яқин директор ўринбо-
сари менежмент бўйича маҳо-
ратини оширишади. 

Келгуси икки йилда “Бадас-
тир мактаб” миллий лойиҳаси 
доирасида қуриладиган мак-
табларга қабул қилинадиган 
ўқитувчиларга қатъий эътибор 
қаратилади.

Вилоятимизда жами 83 минг 
педагог фаолият юритмоқда. 

КЕЛАЖАКНИ 
ЯРАТУВЧИ ПЕДАГОГЛАР

ТУРКИСТОНЛИК ЎҚИТУВЧИЛАР АЛМАТИ ШАҲРИДАГИ АБАЙ НОМИДАГИ 
ҚОЗОҚ МИЛЛИЙ ПЕДАГОГИКА УНИВЕРСИТЕТИДА МАЛАКА ОШИРАДИ

Даставвал, шаҳар аҳо-
лисини иссиқлик билан 
таъминлаётган “Иссиқлик 
энергомаркази” муасса-
сасига бориб, аҳолини 
сифатли иссиқлик билан 
таъминлашдаги камчилик-
ларнинг олдини олишни 
топширди.

Сафар чоғида шаҳарда 
газ таъминоти йўналишида 
қурилиш ишлари якунлан-
ган 2-босқичнинг тармоғи 
тизимга  қўшилди.

Натижада, Кентов шаҳ-
ри тўлиқ “зангори олов” 
билан таъминланди.

КЕНТОВ ШАҲРИ ТЎЛИҚ 
ГАЗЛАШТИРИЛДИ

Вилоят минтақавий алоқалар 
хизматида ўтган брифингда Тур-
кистон вилоят назорат бошқар-
маси раҳбари Айдўс Исмаилов 
вилоятимизда қурилиш иншоот-
лари сони 24 фоизга ошганини 
маълум қилди. 

Унинг айтишича, йил бошидан 
буён қурилиш соҳасида лицензия 
олиш, қайта рўйхатдан ўтишга  750та 
ариза қабул қилинган. Унинг 451таси 
ижобий ҳал қилинса, 299таси маъ-
лум сабабларга кўра инкор этилди. 

Минтақамизда бюджет ва шахсий 
маблағ эвазига юритилган 270та 
қурилиш иншоотларида қонунбузар-
ликлар аниқланиб, 424та баённома 
тўлдирилди ва жарима солинди. 
91,7 миллион тенге жариманинг 75,2 
миллиони ундирилди.

Вилоят ҳокимининг биринчи ўринбосари Зулпихар Жўлдасов хизмат сафари 
билан Кентов шаҳрига борди.

Брифинг

ҚУРИЛИШ ИНШООТЛАРИ 
СОНИ ОРТМОҚДА

Ўрдабоши туманидаги Тўрткўл қишлоқ округига қарашли Спа-
таев овулига табиий газ тармоғи тортилди. Туман ҳокими Азат 
Ўралбаев ва туман маслаҳати раиси Бақдаулет Жумабеков та-
биий газга уланиш маросимида иштирок этиб, ҳамқишлоқларига 
қутловларини етказишди.

Таъкидлаш жоизки, Ўрдабоши туманидаги 25 аҳоли  манзилида 
газ  тизими қурилиши  юритилиб, йил охиригача 14та аҳоли манзи-
ли табиий газга уланиши режаланмоқда.

ТАБИИЙ ГАЗ 
БЕРИЛДИ

Келес туманида Туркистон вилояти-
нинг ташкил топганига 5 йил, шунинг-
дек, “Келес” халқ театрига 45 йил тўли-
ши муносабати билан халқ театрлари 
орасида вилоят фестивали уюштири-
либ, натижалари эълон қилинди.

Туркистон вилоятидаги ўн битта халқ 
театри иштирок  этган фестивалда театр-
нинг илк тамал тошини қалаган, санъат 
соҳасида хизмат кўрсатган фахрийлар 
қизил йўлак орқали саҳна тўрига таклиф 
қилинди. 

Танлов ғолиблари ва совриндорларни 
тақдирлаш тадбирида вақтинча Келес 
тумани ҳокими вазифасини бажарувчи 
Даурен Сариев ва туман маслаҳати раи-
си Нуржан Шаулиев иштирок этиб, театр 
жамоаларига махсус мукофотлар билан 
туман ҳокимининг махсус совринини топ-
ширди.

Ҳакамлар ҳайъатининг қарори билан 
Ўтрор туманидан келган “Ўтрор” халқ теат-
ри бош совринга эга бўлса, биринчи ўрин-
га “Сўзоқ” халқ театри муносиб топилди. 
Иккинчи ўрин маҳаллий “Келес” халқ теат-
ри ва Ўрдабоши туманининг “Ёш тўлқин” 
болалар ва ўсмирлар театрига, совринли 
учинчи ўрин Тулкибош туманидан келган 
“Мақтали” ҳалқ театрига насиб этди.

ВИЛОЯТ ФЕСТИВАЛИ 
МАРРАСИГА ЕТДИ

Келеслик деҳқонлар қишнинг дастлабки ойида даладаги ка-
рам ҳосилини йиғиб  олишмоқда. Ўшақти қишлоғидаги “Айкен” 
деҳқон хўжалиги 3 гектар ерда карамнинг “Бухарест” навини 
етиштириб, 120 тонна ҳосил олди. Улар ўз маҳсулотларини Та-
раз ва Қарағанди шаҳарларида сотишмоқда. 

Таъкидлаш жоизки, туманининг қишлоқ хўжалиги соҳасидаги 
ялпи маҳсулот ҳажми  9 ойда 56,6 млрд. тенгени ташкил қилди. 
Бунга ариқ-зовурларнинг тозаланиши ва 80тага яқин қишлоқ хў-
жалиги техникасининг янгилангани ижобий таъсир кўрсатди.  На-
тижада обикор ер майдони ортди, сабзавот етиштириш бўйича 
вилоятда карвонбошиликка эришил ди.

Арис шаҳрида 7-синфда ўқийдиган  ёш олим Медеу Адилет 
“Автоматлаштирилган автотураргоҳ”ни ихтиро қилиб, уни па-
тентлаш учун ҳужжат топширди. Кўп изланишлар натижасида 
ёш ихтирочи жорий йилги тўлиқ инсон иштирокисиз автотурар-
гоҳ хизматини созлайдиган иморат лойиҳасини ишлаб чиқди.

Айни дамда Адилет ўзининг “Автоматлаштирилган автоту-
раргоҳ” лойиҳасига муаллифлик ҳуқуқларини олиш мақсадида 
“Қазпатент” миллий заковат мулки институтига ҳужжатларини 
ўтказиб, гувоҳнома олишни режаламоқда.

Қозоғистон Ҳукумати ва Arcelor Mittal халқаро компанияси 
қозоғистонлик Давлат бевосита сармоялар жамғармасининг 
Arcelor Mittal Temirtau JSC ва Arcelor Mittal Tubular Products 
Aktau JSC металлургия корхоналарининг барча акцияларини 
«Qazaqstan Investment Corporation» ҲЖ (QIC) сотиб олиш тўғ-
рисидаги музокараларни поёнига етказди.

Arcelor Mittal шу билан бирга, Қарағанди вилоятининг соғликни 
сақлаш ва таълим соҳасидаги лойиҳаларни қўллаб-қувватлашга, 
шу жумладан Темиртов шаҳрини ривожлантиришга йўналтирил-
ган “Қозоғистон халқига” хайрия жамғармасига 16 миллиард тенге 
ажратди.

МУЗОКАРАЛАР 
ПОЁНИГА ЕТДИ

ЎҚУВЧИ – 
ИХТИРОЧИ

ДЕҲҚОНЛАР КАРАМ 
ЙИҒИШМОҚДА

Минтақада сармоя жалб қилиш ва ишлаб чиқариш корхо-
наларини барпо этиш бўйича ишлар давом эттирилмоқда. 
Вилоят ҳокими Дархан Сатибалдининг топшириғига кўра, 
вилоят делегацияси яна бир бор Хитой давлатига хизмат са-
фари билан борди.

Бир неча туман, шаҳар ҳокими ва тадбиркорлардан иборат 
делегация Иу шаҳридаги йирик тўқимачилик кластери билан та-
нишди. Ушбу соҳада 300дан зиёд киши Хитой ва ташқи бозорлар 
учун пайпоқ ва тўқимачилик маҳсулотлари ишлаб чиқариш билан 
шуғулланади. Шунингдек, у йирик жаҳон брендлари билан ҳам-
корлик қилмоқда.

Сўнг туркистонликлар ихчам ишлаб чиқариш корхоналарига 
мўлжалланган ускуналар сотиш маркази фаолияти билан таниш-
дилар. Ушбу марказда 2000дан зиёд турдаги ускуналар сотила-
ди. Уларнинг арзонлиги “Қишлоқ омонати” дастури доирасида 
янги ихчам ишлаб чиқариш корхоналари очиш имконини беради.

Сўнг, делегация қуёш нуридан энергия оладиган кузатув каме-
ралари ва ёритиш мосламаларини ишлаб чиқарувчи корхонага 
ташриф буюрди. Корхонада 200дан зиёд киши иш билан таъ-
минланиб, 100дан зиёд турли кузатув камералари ва 50га яқин 
турдаги ёритиш мосламалари ишлаб чиқарилади. Компания раҳ-
бариятига Туркистон вилоятининг сармоявий салоҳияти таниш-
тирилиб, ҳамкорлик алоқаларни ўрнатиш таклиф қилин ди.

Муҳим музокаралар якунида Иу шаҳар тадбиркорлар пала-
таси ва Туркистон вилояти саноат ва тадбиркорлик бошқармаси 
ўртасида дўстлик ва ҳамкорлик меморандуми имзоланди.

ХИТОЙНИНГ ИУ ША²РИДАГИ
ЙИРИК КОРХОНАЛАРДА



Қозоғистон қўшни давлатларнинг сув захираларига қарамлигини камайтиришни режалаштирмоқда.

 Қозоғистон Мустақиллигига – 32 йил

Президент Қасим-Жўмарт 
Тўқаев “Адолатли Қозоғис-
тоннинг иқтисодий йўнали-
ши” номли Мактубида “Агар 
биз адолатли Қозоғистонни 
яратмоқчи бўлсак, сиёсий 
ва иқтисодий ислоҳотлар-
ни амалга оширишнинг ўзи 
етарли эмас. Энг муҳими, 
жамоатчилик онгини, фуқа-
роларнинг хоҳиш-иродасини 
ўзгартиришдир. Бусиз  барча 
ишлар бефойда. Мамлака-
тимиз учун миллатнинг янги 
сифатини шакллантириш 
алоҳида аҳамиятга эга. Бар-
ча юртдошларимиз, айниқса, 
ёшлар энг яхши фазилат-
ларни сингдириши керак. Бу-
ларнинг барчаси бирлашиб, 
ягона ижтимоий қадриятлар 
тизимини шакллантиради”, 
дея, ёшларга юксак ишонч 
билдирган эди. 

Давлатимиз раҳбари раҳ-
намолигида юртимизда ёш-
лар учун улкан имконият-
лар яратилмоқда. Мамла-
катимизда сўнгги уч йилда 
710та янги мактаб қурилиб, 
фойдаланишга топширил-
ди. Уларнинг 430таси дав-
лат бюджети ҳисобидан, 
280таси эса хусусий сармоя-
дорлар ҳисобидан қурилди. 
Президентимиз Мактубида 
белгиланган вазифа –  «Ба-
дастир мактаб» миллий ло-
йиҳаси амалга оширилмоқ-
да. Лойиҳа доирасида 2023-
2025 йилларда давлат бюд-
жети ҳисобидан 800 минг 
ўқувчига мўлжалланган янги 
шаклдаги мактаблар қуриш 
режаланмоқда.  

– Бундан ташқари, ўнлаб 
олий ва ўрта махсус билим 
юртларининг эшиклари би-
лимга чанқоқ ёшлар учун 
очилди. “Миллионлаб ёшлар 
фан, техника асосларини 
ўрганишга қаратилган  фао-
лиятларини янги босқич-
да бошлаб юбордилар. Шу 
кунларда уларга муваф-
фақиятлар тилаб, ёшлар 
белни маҳкам боғланг, юк-
сак муҳаббат ва эътибор 
билан фан, техника, мада-
ният ютуқларини эгалланг, 
элимизнинг истиқболи, хал-
қимизнинг тинч, фаровон 

ҳаётининг келажаги сизнинг 
қўлингизда, демоқчиман”, – 
деди Президент республика 
ёшлар форумида. 

Президентимиз Макту-
бида халқимиз ўз бойлик-
ларидан ўзи фойдаланиб, 
тинч, тўқ, фаровон турмуш 
кечириши учун биринчи нав-
батда ёшлар фан, техника, 
маданият ютуқларини тўла 
эгаллаши, ҳаётга татбиқ 
этишнинг самарали йўл-
ларини излаши зарурлиги 
айтилди. Дарҳақиқат, биз 
умид, орзу қилган келажакка 
фақат дунёдаги илғор фан-
техника ютуқларини, ишлаб 
чиқаришни ташкил этишнинг 
энг яхши йўлларини ўрга-
ниш ва ҳаётга жорий қилиш 
орқалигина эриша оламиз. 

Бахт осмондан тушмайди, 
уни ўз қўлимиз билан ярата-
миз. Қадим замонларда бир 
донишманддан: «Дунёда 
энг катта бойлик нима?» деб 
сўрашганида у шундай деб 
жавоб берган экан: «... энг 
катта бойлик амал эмас, у 
бир кунда қўлдан кетиб қо-
лиши мумкин. Пул ҳам асо-
сий бойлик бўлмайди. Бугун 
бор пул, эртага бўлмаслиги 
мумкин. Энг катта бойлик  – 
билим. У шундай бойликки, 
ҳеч ким тортиб ололмайди. 
Бу шундай бойликки, бош-
қаларга қанчалик кўп улаш-
манг, асло камайиб қолмай-
ди». Ушбу ҳикматли сўзнинг 
маъноси ҳозирги кунда ҳар 
қачонгидан ҳам долзарброқ 
аҳамият касб этмоқда. Ду-
нёдаги ривожланган мам-
лакатлар қандай ютуқларга 
эришган бўлса, буларнинг 
ҳаммасини фан ва техника 
асосларини чуқур эгаллаш 
ва ўз вақтида ҳаётга жорий 
қилиш, ишбилармонликка 
кенг йўл очиш орқалигина 
қўлга киритдилар.

Бугунги ёшлар жамия-
тимизнинг истиқболини ўз 
қўллари, ақл-идроки билан 
ҳал қиладиган кишилардир. 
Уларга бир неча масала 
бўйича фикримни айтмоқчи-
ман.

Биринчиси –  бутун ву-

жуд билан, барча имконият-
лардан тўла фойдаланиб 
билим олиш, фан-техника 
ютуқларини чуқур эгаллаш-
дир. Чунки, бундан буён 
жамиятимизда инсон тақди-
рини, ҳаёт йўли ва фаровон 
турмушни фақат диплом 
эмас, балки, билим, малака, 
ишбилармонлик белгилай-
ди.  Ҳозир айрим ёшлар 
олий ўқув юртларига билим 
олиш учун эмас, балки фа-
қат диплом учун бораёт-
ганга ўхшайди. Чунки тала-
балардан пора олаётганда 
ушланаётган олий ўқув юрти 
ўқитувчилари ҳақидаги ха-
барлардан оммавий ахбо-
рот воситалари орқали во-
қиф бўлиб турибмиз. Бундан 
ташқари, талабаларимиз 
билан чет эллардаги ёшлар-
нинг билим олишга қизиқиш-
ларини таққослаб кўринг. 
Уларнинг дарсга келишла-
рини доимо назорат қилиб, 
мажбуран ўқитмайдилар, 
балки ёшлар ҳаёт қоидала-
рини чуқур англаган ҳолда 
дипломли бўлиши учунгина 
эмас, балки чуқур билим 
олиб, ҳаётда мустақил фао-
лият кўрсата билиш учун 
мавжуд имкониятларнинг 
ҳаммасидан фойдаланишга 
ҳаракат қиладилар. Хори-
жий мамлакатларда аниқ 
қонуният бор. Агар кишида 
олий маълумот ҳақида дип-
лом бўлса-ю, лекин етарли 
билим бўлмаса, бундай ки-
ши жамиятда ҳеч вақт иш 
ҳам, обрў-эътибор ҳам топа 
олмайди. Чуқур, асосли би-

лим олишга уларни ҳаётнинг 
ўзи мажбур қилади.

Бозор иқ тис одиётига 
ўтиш билан боғлиқ ижти-
моий-иқтисодий оқибатлар-
ни ёшлар, баъзан ота-она-
лар ҳам тушуниб етмаган-
га ўхшайди. Ҳозир барча 
ота-оналар ўрта мактабни 
тамомлаган фарзандлари-
ни қандай қилиб бўлса ҳам 
олий ўқув юртига жойлаш-
тиришга ҳаракат қиладилар. 
Бу яхши ҳаётга интилиш 
билан боғлиқ бўлган эски 
мезондир. Истеъдодсиз бо-
ла олий ўқув юртига кириб, 
диплом олиши мумкин, ле-
кин касбни эгаллай олмай-
ди. Шундай ёшларга ҳунар, 
касб ўргатиш жамият учун 
ҳам, уларнинг келажаги учун 
ҳам аҳамиятлидир. Бозор 
муносабати ва ишбилар-
монлик билан боғлиқ бўл-
ган келажакда яхши ҳунар 
эгаллаган киши ўз ишининг 
устаси бўлиб қолса, ҳар қан-
дай олий маълумотли мута-
хассисдан икки баравар кўп 
даромад топиши ва яхшироқ 
турмуш кечириши мумкин.

Мен бу сўзлар билан маъ-
лумотли бўлишнинг аҳамия-
тини камситмоқчи эмасман. 
Лекин олий маълумот олиш 
йўли биринчи навбатда ис-
теъдодли ёшлар учун очиқ 
бўлса, бундан шахс ҳам, жа-
мият ҳам кўп нарса ютиши-
ни қайд қилмоқчиман, холос. 

Тил билиш – инсоннинг  
илмий ва маънавий барка-
моллигини таъминлашнинг 
энг муҳим томонларидан би-

ри.  Бир тилни билиш билан 
чекланиб қолиш шахсийгина 
эмас, балки ижтимоий, мил-
лий фожиа ҳамдир. Прези-
дентимиз таъкидлаганидек, 
миллатнинг камолоти унинг 
ўғил-қизлари ўз она тили 
билан бир қаторда бошқа 
тилларни ҳам қанчалик ях-
ши, чуқур билишини тақозо 
этади. Шунинг учун Давла-
тимиз раҳбари Қ. Тўқаев  
уч тиллиликни қўллаб-қув-
ватламоқда. Давлат тили-
дан ташқари миллатлараро 
алоқа воситаси бўлган рус 
ва инглиз тилларини били-
шимиз кераклигини айтди. 
Чунки, мустақиллик йўлидан 
изчил бориб, қўшни мамла-
катлар, дунёдаги йирик ри-
вожланган давлатлар билан 
иқтисодий-сиёсий, маданий-
маиший алоқалар ўрнат-
моқдамиз. Инглиз тилини 
боғча ёшидан ўргатаётган 
муассасаларни қўллаб-қув-
ватлашимиз керак. 

Ёшларимиз бир неча хо-
рижий тилни билиш етук 
мутахассис бўлишнинг асо-
сий шартларидан бири, деб 
билмоқлари зарур. Илмий 
етуклик ахлоқий, маъна-
вий баркамоллик, ҳалоллик, 
поклик билан бирга рўёб-
га чиқмоғи зарур. Келажак 
истиқболи муаммоларини  
илмий жиҳатдан етук, инсо-
ний хислатлари жиҳатидан 
баркамол кишиларгина ҳал 
қила оладилар. Демак, ил-
мий билим бериш тизимини 
ахлоқий тарбия билан узвий 
боғлаш йўлларини излаш 

таълим-тарбия борасидаги 
асосий вазифадир. 

“Яна такрор айтаман: 
Адолатли Қозоғистон ва 
адолатпарвар фуқаро ту-
шунчалари эгизак қадрият-
лар сифатида доимо ён-
ма-ён бориши керак. Дар-
ҳақиқат, адолатпарварлик 
бўлмаган жойда адолат 
бўлмайди. Ҳар бир инсон 
ҳаракати, сўзи бир жойдан 
чиққан адолатпарвар фуқа-
ро бўлсагина, адолат қарор 
топади. Қозоғистон – ягона 
ватанимиз. Унинг пойдевори 
мустаҳкам, иқтисоди юксак 
бўлиши ҳам ўз қўлимизда. 
Аждодларимиздан мерос 
бўлиб қолган бепоён замин-
ни асраб-авайлаш ва ри-
вожлантириш фарзандлик 
бурчимиздир. Мамлакати-
мизнинг ҳар бир фуқароси-
ни ушбу муқаддас бурчга 
содиқ бўлишга чақираман. 
Ҳамжиҳатлигимизни асраб-
авайлаб, меҳнат қилсак, она 
заминимизни обод қилиб, 
уни тараққий этган давлат 
сифатида келажак авлодга 
етказсак, бу аждодлар ме-
росига содиқликдир!”, дея, 
Президент ёшларга муро-
жаат қилган эди Мактубда.

Мухтасар қилиб айтган-
да, ёрқин келажакни фақат 
ватанпарвар ёшларимиз 
яратади. Шунинг учун улар 
доимо эътиборимизда бў-
лишлари керак.

   Б. ДЎСМАТОВА.

Бу йил Қозоғистон 
деярли 11 миллион тон-
на дон экспорт қилди. 
Бу сўнгги 10 йилдаги 
республика учун рекорд 
кўрсаткичдир. 

Галдаги вазифа – Мар-
казий Осиё бозорларини 
сақлаб қолиш. Буғдойнинг 
асосий харидорлари – Ўз-
бекистон, Тожикистон ва 
Aфғонистон. Республика-
миз ушбу мамлакатларга 
беш миллион тоннага яқин 
маҳсулот экспорт қилишни 
режалаштирмоқда.

ҚР Дон иттифоқи эксперт-
лари тахминларига кўра, 
жорий йилда Қозоғистонда 
дон тақчиллиги кузатилмай-
ди. Қурғоқчилик туфайли 
мамлакатда ҳар йилги ҳо-
силнинг атиги тўртдан уч 
қисми йиғиб олинган бўл-
са-да, мамлакат ўзининг 
ички эҳтиёжини тўла қоплай 
олади. Республика Дон ит-
тифоқи раҳбари Евгений 
Карабанов берган маълу-
мотга кўра, жорий йилда 
Қозоғистонда 11,4 миллион 
тонна буғдой етиштирилган. 
Ҳосилнинг 6 миллион тон-

наси ички бозор эҳтиёжлари 
учун сарфланади.

 Бундан ташқари, 3 мил-
лион тонна атрофида ўтган 
йилдан қолган ғалла бор. 
Шу тариқа, Россия Федера-
циясидан келадиган қўшим-

ча 2 миллион тонна импорт-
ни ҳисобга олсак, нафақат 
ички истеъмолимизга етар-
ли маҳсулот қолади, балки 
ун ва дон экспорти бозорига 
ҳам чиқариш мумкин.

                                      24.kz.

ИСТИҚЛОЛ АВЛОДИАгар ҳар бир инсон ватанпарвар, билимли, меҳнатсевар, 
интизомли, ҳалол, адолатли, тежамкор ва меҳр-оқибатли 
бўлса, биз забт этолмайдиган довонлар бўлмайди.  Абай-
нинг “Комил инсон” таълимотидан келиб чиққан “адолат-
парвар фуқаро” тушунчасининг пировард маъноси ҳам 
шунда.

                      Қасим-Жўмарт ТЎҚАЕВ.
“Адолатли Қозоғистоннинг иқтисодий йўналиши”.

РЕКОРД ДАРАЖАДА ҒАЛЛА 

ЭКСПОРТ ҚИЛИНАДИ

Тўлебий туманининг 
1 Мамир қишлоғида ҚР 
Мустақиллиги нинг 32  
йиллигига бағишлан-
ган тадбирлар ўтмоқ-
да. Ҳокимлик ходимлари  
фронторти ва меҳнат 
фахрийларининг уйлари-
да бўлиб, совға-салом-
лар топширишди. Ёш-
ларнинг бир гуруҳи қиш-
лоқни ободонлаштириш 
ишларида қатнашди. 

 – Бизга  кўрсатилаётган 
ғамхўрлик ва эътиборни 
истиқлолимизнинг энг буюк 
неъмати, деб биламан, –  
дейди меҳнат фахрийси 
Қиёмжон Зокиров. –  Кела-
жак авлодлар  уруш кўрмай 
ўсаётганидан  қалбимда 
севинч туйғулари уйғониб, 
фахр-ифтихорга тўлиб ке-
таман. Иккинчи жаҳон уру-
ши давридаги унутилмас 
воқеалар кўз ўнгимдан бир-
бир ўтар экан, қанчадан-
қанча ҳамқишлоқларимнинг  
фидойи меҳнатлари ҳамда 
жанг майдонларида Ватан 
тинчлиги учун курашда ўз 
жонини фидо қилган фронт-
дошларимизнинг хотирала-
ри қалбимда мангу сақлан-
ганлиги билан ардоқлидир. 
Истагим, юртимиз доимо 
тинч бўлсин, ёш авлод ус-
тозлар ўгитини қалбларида 
жо қилиб, эзгу ниятлар сари 
меҳнат қилишсин.

– Иккинчи жаҳон уруши 

йилларида халқимиз ғала-
бани яқинлаштириш учун 
фронт ортида ҳам мардо-
навор меҳнат қилди, – деди 
туман фахрийлар кенгаши 
раиси Атирхан Шинғисбаев. 
– Бундай оғир шароитларда 
минглаб юртдошларимиз  
инсоний бурчига садоқат 
намуналарини кўрсатди-
лар. Улар жанговар вази-
фаларни шараф билан адо 
этишди. Давр тақозоси би-
лан  фидойилик намунала-
рини кўрсатган халоскорла-
римизнинг кўпчилиги бугун-
ги тинч, фаровон кунлари-
мизга етиб келмади, уруш 
кўрган одамлар оз қолди. 
Аммо, уларнинг муборак ис-
ми ва жисми доимо тилимиз 
ва дилимизда. Улар босиб 
ўтган шарафли йўл ёш ав-
лодлар учун улкан жасорат, 
матонат мактаби, ёрқин 
хотира китобидир. Шундай 
экан,  Президент Қ. Тўқаев 
таъкидлаганидек, нафақат 
уруш йиллари жанг май-
донларида ҳалок бўлган 
юртдошларимизнинг руҳла-
рини доимо хотирлашимиз, 
балки айни пайтларда бар-
ҳаёт бўлиб, эркимиз, озод-

лигимиз, тинч, осойишта ва 
фаровон ҳаётимиз йўлида 
фидойилик кўрсатган турли 
касб эгалари бўлган мўъта-
бар фахрийларимизни ҳар 
томонлама эъзозлаш, улар-
нинг ҳурмат ва иззатлари-
ни жой-жойига қўйишимиз 
барчамизнинг инсонийлик 
бурчимиздир.

 Бир гуруҳ кўнгилли ёш-
лар афғон уруши қатнаш-
чилари ва фронторти меҳ-
наткашларининг уйларида 
бўлиб, хўжалик ишларига 
ёрдам беришди, кўчаларни 
тозалаб, тартибга келтирди.

Дарҳақиқат, Мустақиллик 
янгидан-янги бунёдкорлик-
лар сари ундайди. Унинг 
пойдевори тинчлик, тотув-
лик ва барқарорлик эканли-
гини унутмаслигимиз керак, 
деб, Давлатимиз раҳбари 
бежиз айтмаган. Биноба-
рин, тинчлик, осойишталик, 
ўзаро меҳр-оқибат, қут-ба-
рака ҳам одамлар бир-би-
рини қадрлайдиган юртда-
гина барқарорлик бўлади.

                 Б. РЎЗИМАТОВА.

ЭЗГУ ИШЛАР

БАРДАВОМ 



Газетамиз жонкуярлари – Кентов ша-
ҳар ўзбек этномаданият бирлашмаси 
раиси Санобар Самиева, фахрий устоз 
Ҳошим Абдувалиев ҳамда шаҳар фах-
рийлар кенгаши раиси ўринбосари Маъ-
миржон Йўлдошевлар билан бамаслаҳат 
барвақт сафарга отландик. Бош муҳар-
рир-директор Райимжон Алибоев билан 
дастлаб А. Навоий номли мактабга таш-
риф буюрдик. 

Газета ҚР Маданият ва ахборот вазирлиги 
томонидан 2020 йил 21 апрелда 

рўйхатга олиниб, KZ34VPY00022503 
гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 
6-уй, 3-қават. 

Те ле фон: 53-07-10. Те ле факс: 53-04-66. 
Электрон почта: janubiy@inbox.ru

Туркистон, Саврон – Шомирза МАДАЛИЕВ. 8(72533) 2-40-07.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.

Масъул шахслар:

Ада ди – 11800 ну с ха.
«ERNUR-print» МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Бу юрт ма: 
3118. Навбатчи муҳаррир: Хуршид ҚЎЧҚОРОВ.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

4 №140 (3336), сешанба, 
12 декабрь 2023 йил.
Janubiy.kz Маънавият ва маърифат

Фан-техника тараққиёти 
даврида мактаб устозлари 
масъулияти ҳам юқори. 
ҚР “Таълим тўғрисида” 
Қонунида “Таълим тизи-
мининг асосий вазифаси 
– миллий ва умуминсоний 
қадриятлар, фан ва ама-
лиёт ютуқлари асосида 
шахсни шакллантириш 
ва ривожлантириш учун 
зарур шароитлар яратиш 
ҳамда касбий юксалиши-
га йўналтирилган билим 
олиш”, дейилган. 

Шу сабабли, ҳозирги 
пайтда ҳар қандай замона-
вий фанни тўлиқ эгаллаш учун 
ҳамда уни ҳаётда тўғри қўлла-
ниш учун, тажрибада кўраётга-
нимиздек, ихтисослаштирилган 
йўналиш бўйича ўқитишнинг 
аҳамияти яққол сезилади. Ил-
мий адабиётларга суянсак, ушбу 
йўналиш бўйича ўқитиш – ўқув-
чиларнинг бирон касбга қизиқи-
шини кучайтириб, қобилиятини 
ривожлантиришга шароит яра-
тади, келажакда эгаллайдиган 
касбига ихтисослашувини таъ-
минлайди. Ихтисослаштирил-
ган ўқитиш мактабнинг юқори 
синфларида амалга оширилади. 
Турли илмий тадқиқотларни 
саралаб, ушбу йўналиш бўйича 
ўқитишнинг 3 турли омилини 
аниқладик. 

Биринчидан, юқори синфлар-
да 20га яқин фан ўқитилади. 
Бу – ўқувчига турли соҳа бўйича 

кам миқдорда билим берилади 
ва шу боис ўқувчилар барча 
соҳани теран ўзлаштиришга им-
конияти бўлмайди, деганидир. 
Инсон ўз соҳасини мукаммал 
эгаллаши учун шу йўналиш бў-
йича билим пойдевори ёшлиги-
дан мустаҳкам бўлмоғи шарт. Шу 
боис, мактабда ёш авлодга саёз 
энциклопедик билим билан чек-
ланмай, аниқ соҳа бўйича теран 
билим бериш муҳим. 

Иккинчидан, юқори синфлар-
да ўқувчиларга бирдай таълим 
берилиши лозим бўлганлиги 
сабабли билим даражаси ўрта-
ча лаёқатли ўқувчига мувофиқ 
бўлади. Бу эса яхши ўқийдиган 
ўқувчиларнинг имкониятини чек-
лаб, пировардида улар репе-
титор ёки мактабдан ташқари 
муассасалар хизматига муро-
жаат қилишга мажбурдир. Бу 
эса "барча мактаб ўқувчилари-

га бирдай билим берамиз", 
деганимиз билан, барчага 
баравар шароит яратганимиз 
йўқ деганни билдиради. 

Учинчидан, билим дои-
мий тараққий этиши лозим 
жараён бўлганлигидан жа-
ҳон тажрибасини қўлланиш 
муҳим. Франция, Голландия, 
Англия, Шотландия, Швеция, 
Финляндия, Норвегия, Дания 
каби жаҳоннинг тараққий 
этган мамлакатларида ихти-
сослаштириш бўйича ўқитиш 
7-синфдан бошланади. 

Шу учта омилнинг ўзи их-
тисослаштирилган ўқитиш-

нинг аҳамиятини белгилайди. 
Жаҳон тажрибасидан маълумки, 
ушбу ўқитиш жараёни 150 йил 
муқаддам бошланган. Демак, бу 
усул долзарблигини йўқотмай, 
таълим соҳасида муҳимлигини 
сақлаб келмоқда.

Хулоса қилиб айтганда, ихти-
сослаштирилган йўналиш бўйи-
ча ўқитиш натижасида ҳаётнинг 
барча жиҳатларидан бохабар, 
аммо, ягона соҳани теран ўз-
лаштирган мутахассисларни 
тайёрлаш зарурияти таъминла-
нади.

Ахтамхон АХТАМОВ,
Эски Иқон қишлоғидаги

 С. Раҳимов номли мактаб
 директорининг 

ихтисослаштирилган 
таълим бўйича ўринбосари. 

Саврон тумани.

Нафақага чиққунга қадар мактабда 
ўқитувчи сифатида самарали меҳнат 
қилиш баробарида ўзбек тили ва ада-
биёти дарсликларини тузган билими 
теран мутахассис. Умр йўлдоши Му-
ҳаббат Неъмат қизи Самарқанддаги 
савдо институтини тамомлаб, Ўранғай 
қишлоқ матлубот жамиятида кўп йил-
лар самарали меҳнат қилиб, фахрий 

ҳордиққа чиққан. Иқтидорли тўнғич 
фарзанди Малоҳат Туркистонда ўрта 
мактабни тамомлаётганида энг би-
ринчи бўлиб, “Алтын белгі”га сазовор 
бўлганини шу қишлоқнинг табаррук 
ёшдаги фахрий устози Исохон Абдиев 
фахр билан тилга олгани ёдимда. 

Бугунги кунда Малоҳат Абдуҳа-
мид қизи олий маълумотли шифокор 

сифатида умр йўлдоши – кардиолог 
Абдулазиз Абдулҳақов билан (таниқли 
Абдулҳақ қорининг невараси) Герма-
нияда малакасини ошириб, меҳнат 
қилаётганлиги шонли тарих.

Абдуҳамид аканинг ўғли Алишер 

қурилиш соҳасида тадбиркор. Унинг 
умр йўлдоши Барно уй бекаси. Ои-
ланинг кенжаси Фароғат ота изидан 
бориб умр йўлдоши Муроджон Исохон 
ўғли билан мактабда ёш авлодга таъ-
лим-тарбия бермоқда. Ширин-шакар 

неваралар оила ишончи. ҚР Муста-
қиллиги ва янги йил байрамлари ара-
фасида пири бадавлат оила соҳибаси 
Муҳаббат Неъмат қизининг таваллуд 
айёмига энг биринчи бўлиб неваралар 
ташриф буюришади. Жасур, Муслим, 
Зилола, Зарнигор, ва Нуралилар меҳ-
рибон бувижонисини қучиб, самимий 
муборакбод этишади. Қобил фарзанд-
лар тарбиялаган, Германияда олган 
теран билими билан самарали меҳнат 
қилаётган Малоҳатдек иқтидорли фар-
занд тарбиялаган меҳри дарё онахон 
учун бундан ортиқ саодат бўлмаса 
керак. 

“Жанубий Қозоғистон” газетаси 
таҳририяти ҳам обунада фаол Абду-
ҳамид Олимжон ўғлининг умр йўлдоши 
таваллудига аталган самимий ниятлар 
ижобатини тилаб, Муҳаббат Неъмат 
қизини “Туркистон вилоятининг ибрат-
ли фуқароси” унвонига тавсия этади. 

Ш. МАДАЛИЕВ.
Тасвирда: Абдуҳамид ака умр йўл-

доши Муҳаббат Неъмат қизи ва нева-
ралари даврасида. 

1958 йили барпо этилган 
кўп қаватли мактаб биноси 
ҳали мустаҳкам эсада, таъ-
мирга муҳтож. Мактаб дирек-
тори, педагогика фанлари 
доценти, ҚРда хизмат кўр-
сатган спорт мураббийи Сул-
тон Тошпўлатовни декабрь 
ойида ўтадиган таваллуд 
айёми билан муборакбод 
этиб, самимий ниятларимиз-
ни изҳор этдик. Ўтган йили 
февраль ойида шу мактабда 
ташкил этилган буюк А. На-
воийнинг таваллуд кунига 
бағишланган вилоят миқё-
сидаги тадбир, қўшни Ўзбе-
кистондаги мактаблар билан 
онлайн тартибда ташкил 
этилган халқаро навоийхон-

лик кечаси таассуротлари 
ёдимизда. Директор жамоа 
билан бамаслаҳат ҳолда 50 
нусхалик кўрсаткич давом 
эттирилишини маълум қи-
либ, ўз таклифларини бил-
дирди. 

3-сонли Ў. Жанибеков но-
мидаги гимназия-мактаби ку-
тубхонаси ходимлари Матлу-
ба Бобохонова ҳамда Седо-
ра Солишевалар ҳам 80 нус-
ха газетага обуна бўлишни 
давом эттиради. Буни суҳбат 
давомида мактаб директори, 
фаол жонкуяримиз Улуғбек 
Бойметов ҳам тасдиқлади. 
Кутубхонага кўнгиллилар 
ёрдамида 55та бадиий ки-
тоб туҳфа қилинди. 70 йил 

муқаддам – 1953 йили барпо 
этилганлиги пештоқига ёзиб 
қўйилган ушбу мактаб бино-
си ҳам таъмирга муҳтож. 

Шаҳар ҳокими Жандўс Та-
сов сафарда экан. Шу боис 
мафкура ишлари бўйича 
ўринбосари Ақнур Байбўло-
ва ҳузурида шаҳар ҳоким-
лиги ички сиёсат бўлими 
раҳбари Бауржан Жўрабеков 
билан ҚР Мустақиллигининг 
32 йиллиги, эл бирлиги, то-
тувлиги, шу неъматларни 
ўзбек тилида тарғиб қилаёт-
ган “Жанубий Қозоғистон” 
газетаси обунасини пухта 
ташкил этиш масаласида 
кенгашдик. Ҳокимликдаги 
лавозимдор суҳбатдошла-
римизнинг обунага самимий 
жонкуярлиги, дўстона ўгит- 
маслаҳатларидан кўнглимиз 
тоғдек кўтарилди. 

Давлатимиз томонидан 
халқимиз учун она тили-
мизда вилоят газетаси чоп 
этилаётган экан, ҳар бир 
оила обуна бўлиш орқали 
шу умумхалқ ишига ҳисса 
қўшмоғи даркор. Газетамиз 
саҳифаларида Кентов шаҳ-
ри ҳаёти кенг ёритилмоқда. 
Моношаҳардаги эътиқодли 
муштарийларимиз ва жон-
куярларимиз саъй-ҳаракат-
лари билан она тилимиздаги 
давлат нашри обунаси ҳам 
шунга мувофиқ бўлишига 
ишончимиз комил. 

Ш. МАДАЛИЕВ.
Тасвирларда: учрашув-

лардан лавҳалар.
Муаллиф суратга олган.

Сайрам туманининг Кўл-
кент қишлоғига обунани уюш-
тириш масаласидаги ташри-
фимиз газетамиз жонкуяри 
Суннатилла Акромов ҳамроҳ-
лигида ўтди.

Дастлабки манзил – 96-сонли 
мактабда директор Абдифаёз 
Абдишукуров ҳамда ўзбек тили 
ва адабиёти ўқитувчиси Мух-
тор Элтоевлар билан учрашиб, 
уларнинг газета ҳақидаги фикр-
мулоҳазаларини тингладик. Ку-
тубхоначи Феруза Абдукаримо-
ванинг айтишича, шу кунгача 
40 нафар ўқитувчи обунани 
расмийлаштирган. Обуначилар  
сонини янада кўпайтириш кўз-
ланмоқда. 

Мингдан зиёд ўқувчи таълим 

олаётган Алишер Навоий номли 
мактабда бизни яқинда дирек-
торликка тайинланган Музаф-
фар Гултўраев қарши олди. Уни 

раҳбарлик лавозимига тайинла-
ниши билан табриклаб, ишига 
муваффақият тиладик. Бу ерда 
“Жанубий Қозоғистон” газетаси  
ададини кўпайтириш бораси-
даги саъй-ҳаракатлар бизни 
қувонтирди.

Қишлоқдаги “Чарос” ва “Salim 
bi” болалар боғчаларининг му-
диралари Гавҳар Инотова ва Ло-
бар Насриддиновалар обунага 
имкон қадар ҳисса қўшишлари-
ни маълум қилишди. Кўлкент-
ликларнинг газетамизга бўлган 
эътиборидан мамнун бўлдик. 

З. МЎМИНЖОНОВ.
Тасвирларда: сафардан лав-

ҳалар.
Муаллиф суратлари.

КЎЛКЕНТЛИКЛАРНИНГ 
ШИЖОАТИ ЭЪТИБОРГА ЛОЙИҚ

ИХТИСОСЛИК БЎЙИЧА ЎҚИТИШ – ДАВР ТАЛАБИ

Саврон туманининг Интимақ қишлоғи ўзбек этномаданият бирлашма-
си раиси Абдуҳамид Умаров 32 йилдан буён давлатимиз сиёсатини она 
тилимизда тарғиб қилаётган “Жанубий Қозоғистон” газетасининг обуна-
сини пухта ташкил этишда холис меҳнатлари билан танилиб, 60 нафар 
муштарийга ҳар ҳафта нашрнинг ўз вақтида етказилишини таъминлаёт-
ган фидойи жонкуяримиз. 

МОНОШАҲАРДАГИ 
МУШТАРИЙЛАРИМИЗ 

БИЛАН МУЛОҚОТ

Обуначиларимиз орасида

АБДУҲАМИД АКА 
ХОНАДОНИДА 


